
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՕԳՈՍՏՈՍԻ 22-Ի N1124-Ն ՈՐՈՇՄԱՆ ՀԱՎԵԼՎԱԾՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի ընդունման անհրաժեշտությունը.
2019 թվականի դեկտեմբերի 4-ին ընդունվել են «Հայաստանի Հանրապետության աշխատանքային օրենսգրքում փոփոխություններ կատարելու մասին» ՀՕ-265-Ն և «Վարչական իրավախախտումների վերաբերյալ Հայաստանի Հանրապետության օրենսգրքում լրացում և փոփոխություններ կատարելու մասին» ՀՕ-266-Ն օրենքները, որոնց հիման վրա ՀՀ վարչապետի 2020 թվականի փետրվարի 26-ի N 263-Ա որոշմամբ հաստատվել է վերոնշյալ օրենքների կիրարկումն ապահովող միջոցառումների ցանկը:
Վերջինիս շրջանակներում Հայաստանի Հանրապետության վարչապետի 2021 թվականի հուլիսի 23-ի N 781-Լ որոշմամբ փոփոխություններ և լրացում է կատարվել Հայաստանի Հանրապետության վարչապետի 2018 թվականի հունիսի 11-ի N 755-Լ որոշման մեջ: 
Վերոնշված օրենքների համաձայն՝ Առողջապահական և աշխատանքի տեսչական մարմինը, աշխատողների առողջության պահպանման և անվտանգության ապահովման հետ կապված կարգավորումների նկատմամբ ռիսկի վրա հիմնված ստուգում իրականացնելուց բացի, 2021 թվականի հուլիսի 25-ից ռիսկի վրա հիմնված ստուգում է իրականացնելու նաև աշխատանքային օրենսդրության, աշխատանքային իրավունքի նորմեր պարունակող այլ նորմատիվ իրավական ակտերի այլ պահանջների, կոլեկտիվ և աշխատանքային պայմանագրերի պահանջների կատարման նկատմամբ, ինչպես նաև օրենքով նախատեսված դեպքերում կիրառելու է պատասխանատվության միջոցներ:
Նախագծի ընդունման անհրաժեշտությունը պայմանավորված է  Հայաստանի Հանրապետության վարչապետի 2018 թվականի հունիսի 11-ի N 755-Լ որոշման փոփոխման արդյունքում լրացուցիչ գործառույթներն իրականացնելու և Հայաստանի Հանրապետությունում ստուգումների կազմակերպման և անցկացման մասին» Հայաստանի Հանրապետության օրենքի 2.1-րդ հոդվածի պահանջների կատարումն ապահովելու համար։
2. Ընթացիկ իրավիճակը և խնդիրները
ՀՀ կառավարության 2019 թվականի օգոստոսի 28-ի N 1071-Ա որոշմամբ (2020 թվականի հունիսի 18-ի N 1006-Ա որոշմամբ կատարված փոփոխության արդյունքում) Առողջապահական և աշխատանքի տեսչական մարմինը 2020 թվականի հունիսի    20-ից ճանաչվեց աշխատանքային իրավունքի՝ ներառյալ աշխատողների առողջության պահպանման և անվտանգության ապահովման ոլորտի նկատմամբ վերահսկողություն իրականացնող լիազոր մարմին, իսկ ՀՀ վարչապետի 2020 թվականի հուլիսի 3-ի «Հայաստանի Հանրապետության վարչապետի 2018 թվականի հունիսի 11-ի N 755-Լ որոշման մեջ փոփոխություններ և լրացումներ կատարելու մասին» N 768-Լ որոշմամբ համապատասխան փոփոխություններ և լրացումներ կատարվեցին Տեսչական մարմնի կանոնադրությունում: Հայաստանի Հանրապետության վարչապետի 2021 թվականի հուլիսի 23-ի N 781-Լ որոշմամբ փոփոխություններ և լրացում է կատարվել Հայաստանի Հանրապետության վարչապետի 2018 թվականի հունիսի 11-ի N 755-Լ որոշման մեջ, համաձայն որի իրականացնելու է վերահսկողական գործառույթ ոչ միայն ստացված գրավոր դիմումի առկայության դեպքում, այլ նաև իրականացնել ստուգումներ՝ ներդնելով աշխատանքային իրավունքի ոլորտում ռիսկի վրա հիմնված ստուգումների համակարգ և պլանավորել իրականացվելիք ստուգումները։ 
Հաշվի առնելով COVID-19 համավարակով պայմանավորված Տեսչական մարմնի կողմից իրականացված մշտադիտարկումների և ստուգայցերի, ինչպես նաև վարչական վարույթների և ստուգումների արդյունքում վիճակագրական տվյալների վերլուծությունը, Հայաստանի Հանրապետության աշխատանքային օրենսգրքում աշխատանքի իրավունքի մասով կատարված փոփոխությունները և Հայաստանի Հանրապետության վարչապետի 2018 թվականի հունիսի 11-ի թիվ 755-Լ որոշման 10-րդ կետը և հիմք ընդունելով «Փոքր և միջին ձեռնարկատիրության պետական աջակցության մասին» Հայաստանի Հանրապետության օրենքի 2-րդ հոդվածը, Հայաստանի Հանրապետության կառավարության 2020 թվականի դեկտեմբերի 3-ի թիվ 1935-Ն որոշումը, ««Հայաստանի Հանրապետության աշխատանքային օրենսգրքում լրացումներ և փոփոխություններ կատարելու մասին» օրենքում փոփոխություն և լրացումներ կատարելու մասին» Հայաստանի Հանրապետության օրենքի 1-ին հոդվածը, «Կորոնավիրուսի տնտեսական հետևանքների չեզոքացման» 18-րդ միջոցառումը, ինչպես նաև ելնելով անհատական ռիսկի չափորոշիչի և չափանիշների առանձնահատկությունից և անհատական ռիսկի ըստ աշխատողների թվի տնտեսավարող սուբյեկտներին միմյանցից բաղդատելու և հնարավորինս նվազեցնելու միևնույն չափանիշներով տնտեսավարող սուբյեկտների կրկնվելու հավանականությունը և Հայաստանի Հանրապետությունում գործող ու Տեսչական մարմնի վերահսկողության ենթակա ոլորտը կանոնակարգող իրավական ակտերը, նախագծով առաջարկվում է ստորև նշված փոփոխությունները.  
· Փոփոխվել է «ցածր», «միջին» և «բարձր» ռիսկայնության խմբերի դասակարգման շեմը, համաձայն որի ռիսկի վրա հիմնված իրականացվելիք ստուգումների միջոցով կարող է նվազեցվել տնտեսավարող սուբյեկտների ռիսկի աստիճանը մինչև առավել ցածր հնարավոր ռիսկի մակարդակը՝ մեծացնելով բարձր ռիսկայնության խմբում դասակարգվող տնտեսավարող սուբյեկտների շրջանակը։  
· [bookmark: _GoBack]Փոփոխվել է տնտեսավարող սուբյեկտի նախորդ տարում կատարված խախտումների պարբերականության հետ կապված ռիսկի չափորոշիչը՝ հիմք ընդունելով «Լիցենզավորման մասին» օրենքը, համաձյան որի պարբերաբար խախտումը համարվում է այն խախտումը, որի կատարման համար լիցենզավորված անձը մեկ տարվա ընթացքում ոչ պակաս, քան երկու անգամ գրավոր նախազգուշացվել է, և որի չկատարումը կարող էր պատճառել թեթև կամ նվազ ծանր վնաս:
· Փոփոխվել են վերահսկողության ենթակա տնտեսավարող սուբյեկտների ոլորտային ռիսկի չափանիշներն ու չափորոշիչները, ինչպես նաև բոլոր ոլորտների համար սահմանվել է միևնույն  առավելագույն ոլորտային ռիսկի միավոր՝ հաշվի առնելով ոլորտների առանձնահատկությունները։ 
· Փոփոխվել են վերահսկողության ենթակա տնտեսավարող սուբյեկտների անհատական ռիսկի չափանիշներն ու չափորոշիչները՝ հաշվի առնելով ոլորտների առանձնահատկությունները, ինչպես նաև ոլորտային ռիսկի չափանիշներում ու չափորոշիչներում կատարված փոփոխությունները։
· Սահմանվել է նոր VIII գլուխ՝ «ՏՆՏԵՍԱՎԱՐՈՂ ՍՈՒԲՅԵԿՏԻ ԱՇԽԱՏԱՆՔԱՅԻՆ ԻՐԱՎՈՒՆՔԻ ՌԻՍԿԻ ԳՆԱՀԱՏՈՒՄԸ» վերնագրով՝ հիմք ընդունելով Հայաստանի Հանրապետության աշխատանքային օրենսգրքում աշխատանքի իրավունքի մասով կատարված փոփոխությունները և Հայաստանի Հանրապետության վարչապետի 2018 թվականի հունիսի 11-ի թիվ 755-Լ որոշման 10-րդ կետը։
Նախագծով փոփոխվել են ինչպես բժշկական օգնություն և սպասարկում իրականացնողների ռիսկի գնահատման բաղադրիչների չափանիշները և միավորները, այնպես էլ գործունեության տարբեր տեսակների (օրինակ՝ հանքագործական արդյունաբերություն և բացահանքերի շահագործում, ջրամատակարարում, կոյուղի, թափոնների կառավարում և վերամշակում, և այլն) ոլորտային ռիսկի միավորները: 
Չափանիշները և չափորոշիչերը սահմանվել են՝ հիմք ընդունելով հետևյալ մոտեցումը՝ սահմանվում է վերահսկողության ենթակա ոլորտներում առավել ռիսկային ՏԳՏԴ-ները՝ տալով առավելագույնը 100 միավոր և նվազեցնելով դասակարգվում է՝ հաշվի առնելով ենթադրյալ հետևանքները։ 
Բժշկական օգնության և սպասարման ոլորտում կատարվել է տեխնիկական փոփոխություն՝ ոլորտային 65 առավելագույն միավորը սահմանվել է 100՝ հավասարեցնելով մնացած 4 ոլորտների ոլորտային առավելագույն միավորներին, Համապատասխանաբար մնացած չափորոշիչներն ու չափանիշները փոփոխվել են՝ համապատասխանեցնելու համար առավելագույն 200 միավորը ստանալու նպատակով։  Հաշվի է առնվել նաև այն հանգամանքը, որ ՀՀ կառավարության 2008 թվականի մարտի 27-ի 276-Ն որոշման մեջ կատարվել են փոփոխություններ:
3. Կարգավորման նպատակը և բնույթը
Նախագծի ընդունման նպատակն է հստակեցնել Առողջապահական և աշխատանքի տեսչական մարմնի կողմից վերահսկողության ենթակա ոլորտներում գործող տնտեսավարող սուբյեկտների ռիսկայնությունը որոշելու, վերլուծելու և գնահատելու ամբողջական գործընթացը՝ հաշվի առնելով Տեսչական մարմնի կողմից հավաքագրված վիճակագրական տվյալների վերլուծության արդյունքները և համապատասխանեցնել ոլորտները կանոնակարգող իրավական ակտերի պահանջներին։
4. Նախագծի մշակման գործընթացում ներգրավված ինստիտուտները
Նախագիծը մշակվել է Հայաստանի Հանրապետության վարչապետի աշխատակազմի տեսչական մարմինների աշխատանքների համակարգման գրասենյակի և Առողջապահական և աշխատանքի տեսչական մարմնի կողմից:
5. Ակնկալվող արդյունքը
Նախագծի ընդունումը կապահովի Առողջապահական և աշխատանքի տեսչական մարմնի կողմից վերահսկողության ենթակա ոլորտներում գործող տնտեսավարող սուբյեկտի գործունեության արդյունքում մարդու կյանքին, առողջությանը վնաս հասցնելու հավանականության հաշվարկման համապատասխանեցումը ոլորտները կանոնակարգող իրավական ակտերի պահանջներին և ռիսկի գնահատման ամբողջական, անխոչընդոտ իրականացումը:
6. Այլ իրավական ակտերում փոփոխությունների և/կամ լրացումների անհրաժեշտությունը.
Նախագծի ընդունման դեպքում այլ իրավական ակտերում փոփոխություններ և/կամ լրացումներ կատարելու անհրաժեշտությունը բացակայում է: 
7. Պետական կամ տեղական ինքնակառավարման մարմնի բյուջեում ծախսերի և եկամուտների էական ավելացման կամ նվազեցման մասին.
Նախագիծը ՀՀ պետական բյուջեում (կամ տեղական ինքնակառավարման մարմնի բյուջեում) ծախսերի կամ եկամուտների էական ավելացման կամ նվազեցման չի հանգեցնում:
8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ․
Նախագծի ընդունումը կապված չէ ռազմավարական փաստաթղթերի հետ:




